
Reklamasyon
Nan Biwo Kontwolè

Vil Nouyòk 

Ti liv enfòmasyon sa a, se yon sèvis piblik pou ede moun ki vle depoze yon reklamasyon (plent) kont vil 
Nouyòk.  Li pa la pou sèvi kòm konsèy jiridik, pran plas avoka. Menm si yon moun pa bezwen gen avoka pou 
depoze yon reklamasyon (plent) kont Vil la, li ta pi bon si moun k ap depoze plent lan ta konsilte yon avoka.  

Kisa yon Reklamasyon ye? 
Yon reklamasyon kont Vil Nouyòk (Vil la) se yon akizasyon yon moun depoze dèske swa moun nan osnon 
yon byen moun nan posede te  sibi domaj akòz you zak Vil la te poze oswa te neglije fè.  Pou lanse demach 
yo, moun nan dwe depoze yon avi reklamasyon.  

Lalwa mande yon moun ki gen yon reklamasyon kont Vil la (plenyan a) pou l depoze yon avi reklamasyon 
nan Biwo Kontwolè a anvan l al pote plent nan tribinal.  Yon avi reklamasyon fèt pou depoze nan yon 
peryod ki pa depase 90 jou apre ensidan an te rive.  Lalwa pèmèt tou pou Biwo Kontwolè a mennen pwòp 
ankèt li pou evalye reklamasyon an, epi si yo ta jwenn  Vil la ta kapab lakòz domaj, ofri yon antant pou 
regle ka a byen vit dekwa pou evite yon pwosè. 

Vil la kapab reskonsab si se li ki lakòz yon neglijans, yon oubli oswa yon move zak swa oumenm oswa byen 
ou posede ta sibi yon donmaj. Men tou, Vil la pa reskonsab tout kalite chòk, blese oswa dega.  Chak ka yo 
egzaminen apa, dapre sikonstans yo epi dapre lalwa.  An jeneral, Vil la pa reskonsab chòk, blese oswa 
donmaj lòt moun lakòz, move eta yon bagay Vil la pa gen anyen pou wè ladan oswa pat okouran, ni tou 
dega katastwòf natirèl. 

Pandan ke ou dwe depoze yon reklamasyon nan Biwo Kontwolè a nan yon delè ki pa depase 90 jou apre 
ensidan an, ou pa oblije rapouswiv regleman plent ou an atravè demach reklamasyon nan Biwo Kontwolè 
a. 30 jou apre ou fin depoze avi reklamasyon an, epi si ou te respekte nenpòt demann Biwo Kontwolè pou
yon 50 è yon chita tande (entèvyou plenyan an sou sèman), ou kapab rele yo devan lajistis.  Yon plent dwe
depose nan tribinal nan yon delè ki pa depase yon lane plis 90 jou apati dat ensidan an.

Sonje, pwosesis reklamasyon an pa bay aksè a resous ki disponib pou katastwòf.  Resous yo ka disponib 
nan lòt Vil, Eta, oswa ajans federal oswa òganizasyon imanitè yo. Yon kote ou kapab jwenn kalite 
enfòmasyon konsa se sou paj entènèt Biwo Jesyon Ijans ak Redresman Vil Nouyòk la (Vil Nouyòk Biwo 
Jesyon Ijans Resous pou Sekou ak Rekiperasyon) 
(https://www1.nyc.gov/site/em/resources/tips-links.page). 

Depoze yon Reklamasyon 
YON AVI REKLAMASYON DWE DEPOZE NAN YON DELÈ KI PA DEPASE 90 JOU APRE ENSIDAN AN.  Nou 
ka depoze avi reklamasyon yo swa anliy (pa entènèt)  sou website Kontwolè a, swa an pèsonn, 
oubyen pa lapòs nan yon lèt rekòmande oubyen sètifye.  Nou pa dwe janm voye yon reklamasyon 
pa emèl. 

Gen divès kalite fòmilè ki disponib sou sit wèb nou: 
• (https://comptroller.nyc.gov/services/for-the-public/claims/e-filing/) n ap jwenn nan do ti liv sa.

Tanpri itilize fomilè ki make:  Fòmilè reklamasyon pou domajman nan kò) si reklamasyon w la
gen pou wè ak donmaj nan kò w.

• Fòmilè Reklamasyon sou Pwoblèm nan Travay pou Vil la si reklamasyon an gen arevwa ak
kondisyon travay kòm anplwaye Vil Nouyòk.

• Fòmilè reklamasyon pou dega dlo  si reklamasyon w la gen arevwa ak twou egou ki debòde oswa
tiyo dlo ki pete.

• Fòmilè Reklamasyon pou Donmaj Otomobil si se machin ou ki andomaje.
• Fòmilè Reklamasyon pou Dega Materyèl oswa Pèt pou tout lòt kalite dega.

Pou kesyon konsènan kijan pou depoze yon reklamasyon, tanpri konsilte sit entènèt nou an kote w ap 
jwenn repons kesyon ki poze pi souvan nan adrès sila: https://comptroller.nyc.gov/services/for-the-
public/claims/general-faqs/ oubyen rele Sant Aksyon Kominotè nan (212) 669-3916. Ou ka kominike tou 
ak Sant Aksyon Kominotè nan adrès emèl action@comptroller.nyc.gov oubyen nan sit wèb 
https://comptroller.nyc.gov/about/contactour-office/.  

Aprè w fin depoze avi reklamasyon an, y ap voye yon nimewo reklamasyon ba wou. Ou dwe toujou 
bay/make nimewo reklamasyon sa a nan tout kominikasyon avèk Biwo Kontwolè a.  

Ou ka depoze yon reklamasyon pou kont ou oswa pa entèmedyè yon avoka.  Biwo Kontwolè a abitye 
regle reklamasyon kit moun nan gen reprezantan kit li pa genyen.  

Mennen Ankèt sou yon Reklamasyon 
Aprè yon reklamasyon fin depoze, Biwo Kontwolè a mennen ankèt pou chèche konnen si Vil la te pòte 
neglijans oswa te poze yon move zak ki lakòz donmaj, epitou pou estime valè donmaj la yon fason jis e 
rezonnab jan lalwa mande l.  Ankèt la mande pou rasanble enfòmasyon nan men moun ki depoze plent 
la, nan men ajans vil la ki konsène a, ak lòt sous ki gen rapò a dosye a.  Kòm yon demandè (moun ki depoze 
plent la), yo ka mande w enfòmasyon pou kore reklamasyon an tankou foto, bòdwo, resi, pwofòma, devi, 
enfòmasyon sou asirans, ak/oswa dosye medikal.  Ou ka gen pou konparèt pou yon entewogasyon ki ka 
dire 50 è (yon entèvyou kote w fè sèman) pou sètifye reklamasyon an chita sou laverite. Yo ka kontakte w 
pou antann avè w sou yon vizit enspeksyon byen/pwopriyete ki donmaje a. 

Chak ankèt konsidere eleman ak sikonstans yon reklamasyon.  Ankèt la ka pran tan.  Kòm ankèt yo mande 
pou rasanble enfòmasyon bò kote lòt sous deyò, tan pou mennen ankèt e pou pote solisyon nan dosye a 
varye. 

Kontwolè a ka regle yon reklamasyon sèlman nan yon peryòd ki pa depase yon lane (1 an) plis 90 jou apre 
dat ensidan an.  Pafwa ankèt la konn pa gen tan fini nan delè sa a, e Biwo Kontwolè a pap ofri okenn 
antant.  Pou rapouswiv reklamasyon w lan, ou dwe depoze yon plent nan tribinal nan yon delè ki pa depase 
1 lane plis 90 jou ki kòmanse apati dat ensidan an. 

Òf, Règleman, ak Rejè yon Reklamasyon 
Si rezilta yo montre Vil la pa reskonsab donmaj la, Biwo Kontwolè a ap refize reklamasyon an. Pleyan yo 
kapab rele vil la nan tribinal si yo vle pouse demach yo pi lwen. Plent yo dwe depoze nan tribinal nan yon 
peryod ki pa depase 1 lane plis 90 jou kòmanse apati dat ensidan an. 

Si rezilta yo bay Vil la reskonsab donmaj la, Biwo Kontwolè a ka fè yon òf pou rezoud ka a atravè yon lèt 
ak yon resi, oubyen li ka rele w nan telefòn pou ofri w yon antant, epi apre, voye yon lèt ki bay detay sou 
antant vèbal la asanm ak yon dokiman renonsyasyon.  Yon renonsyasyon se yon dokiman legal kote w ou 
dakò pou kanpe reklamasyon pou donmaj kont Vil la an echanj montan pèman ou dakò resevwa pou 
fèmen dosye a. 

Ou ka montre ou aksepte òf la lè w siyen epi retounen fòmilè renonsyasyon an nan yon delè ki pa depase 
30 jou.  Si ou retounen fomilè renonsyasyon an, w ap resevwa peman pa lapòs. 

Pou diskite swa sou reklamasyon an, swa òf antant la oubyen pou mande plis tan pou reflechi sou òf antant 
la, ou ka rele Biwo Kontwolè a.  W ap jwenn nimewo pou kontakte moun k ap trete dosye w la nan lèt ki 
gen òf la. 

SE PA TOUT REKLAMASYON YO K AP JWENN REZILTA NAN BIWO KONTWOLÈ A.  Si ou pa vle kontinye 
rapousuiv reklamasyon w la nan Biwo Kontwolè a, si Biwo Kontwolè a pa kapab rive nan yon antant oubyen 
refize reklamasyon w la, oubyen ankò si ou pa ka jwenn yon antant ak Biwo Kontwolè a, ou ka rapouswiv 
reklamasyon w la pa mwayen depo yon plent nan tribinal.  Lalwa bay delè estrik pou rele Vil la lajistis.  Ou 
dwe tann 30 jou apre you fin depoze avi reklamasyon an epi respekte tout demann Biwo Kontwolè a ta fè 
pou yon 50 è chita tande (entèvyou sou sèman) anvan ou w al depoze plent lajistis. Ou dwe depoze yon 
plent nan tribinal nan yon peryòd ki pa depase 1 lane plis 90 jou ki kòmanse apati dat ensidan an. 

SI REKLAMASYON W LA PA REGLE, MEN OU TOUJOU VLE RAPOUSUIV PLENT OU AN KONT VIL LA, OU 
DWE DEPOZE YON PLENT LAJISTIS NAN YON PERYÒD KI PA DEPASE YON LANE PLIS 90 JOU APATI DAT 
ENSIDAN AN.  BIWO KONTWOLÈ A PA KA REGLE OKENN REKLAMASYON APRE 1 LANE PLIS 90 JOU  GEN 
TAN PASE OSWA APRE YON PLENT DEPOZE DEVAN LAJISTIS. 

Òf antant yo oswa antant pou yon reklamasyon pa vle di admèt yon reskonsablite. 

Konsèy pou Depoze Reklamasyon ak Fomilè Reklamasyon 
 Depoze Fòmilè Reklamasyon sou Papye

Nan ti liv sa a, n ap jwenn kopi fòmilè pou Donmaj nan Kò, Pwoblèm nan Travay pou Vil la, Dega Dlo,
Donmaj otomobil, Dega materyèl ou swa Pèt. Reklamasyon sou papye fèt pou NOTARYE. 

Reklamasyon sou papye dwe depoze: 

 an pèsonn nan adrès 1 Centre Street, Room 1225, New York, New York 10007, oubyen 

pa LÈT REKÒMANDE OU SÈTIFYE ki adrese bay Biwo Kontwolè nan Vil Nouyòk (Office of the New York 
City Comptroller), 1 Centre Street, Room 1225, New York, NY 10007.   

Si reklamasyon sou papye a pa notarye epi/oubyen pa adrese kòrèkteman, gen pifò chans pou yo 
refize reklamasyon an. 

Atansyon, Biwo Kontwolè a PA KAPAB notarye fòmilè reklamasyon w la, ni non plis fè kopi fòmilè w 
la  ansanm ak pyès ki akonpaye l yo ou ta bezwen pou kenbe nan pwòp dosye w.  

 Depoze Reklamasyon Pa Entènèt
Ou kapab soumèt reklamasyon w la tou pa entène atravè sistèm reklamasyon Biwo Kontwolè a.  NOU
REKÒMANDE ITILIZASYON SISTÈM POU DEPOZE REKLAMASYON PA ENTÈNÈT la ki pèmèt dosye yo 
trete pi rapid, epi anplis sa pa mande pou reklamasyon an notarye. 

Depoze reklamasyon pa entènèt disponib sou sit sa a: https://comptroller.nyc.gov/services/forthe-
public/claims/e-filing/.  

 Pyès Dosye Reklamasyon
Si w gen foto, rapò lapolis, bòdwo, resi, estimasyon, evalyasyon, dosye medikal, papye asirans, oubyen 
nenpòt lòt pyès pou kore reklamasyon w la, nou ankouraje w mete yo tout nan dosye reklamasyon an 
lè w ap depoze l.  Ou pakab soumèt sou papye kopi nenpòt pyès lè w ap voye reklamasyon an pèsonn 
oubyen lè w voye l rekòmande/sètifye pa lapòs.  Ou kapab telechaje tou tout pyès kap kore 
reklamasyon w la lè w itilize sistèm pou depoze reklamasyon pa entènèt.  Si w gen pyès anplis ou ta 
renmen soumèt apre ou fin depoze reklamasyon w , tanpri kontakte moun ki anchaje dosye w la.  

 Lang Avi Reklamasyon
AVI REKLAMASYON YO DWE FÈT AN ANGLE.  Dapre Lwa ak Règleman Pratik Sivil Nouyòk §2101(b)
(New York Civil Practice Law and Rules §2101 (b)), tout papye ki gen pou wè ak yon kòz nan tribinal 
dwe fèt nan lang angle. 

